
“Grazzja u sliem minn Alla I-Missier taghna u Sidna Gesu Kristu!” (Rum 1,7)

Meta jidhol il-lejl u l-ulied iz-zghar jingabru biex jorqdu, normalment il-genituri
jhallu dawl zghir jixghel fil-kamra ta’ wliedhom biex jekk xi hadd jistenbah ma jibzax
mid-dlam. Dan id-dawl inemnem mhux biss ikisser id-dlam tal-lejl, imma jfakkar li
dalwaqt ser titla’ x-xemx li tkec¢i d-dlam bid-dija taghha.

Ghandi fidu¢ja qawwija li hafna mill-familji taghna jghozzu dawl iehor biex ikunu
jistghu jaraw fid-dlam tal-hajja. Hafna ghandhom ghal gqalbhom il-Kelma t’Alla —
“musbieh ghal riglejja 1-Kelma tieghek u dawl fil-moghdija tieghi” (Salm 119,105).
Anke meta l-lejl mudlam jidher tqil u twil, il-Kelma t’Alla tgawwilna qalbna ghax
tassigurana li zgur ghandu jisbah ghalina dak il-jum li fih ix-Xemx titla’ u ma tinzilx:
“Stenbah int, li int rieqed, u qum mill-imwiet, ha jiddi fugek Kristu.” (Ef 5,14)

Kif tafu, nhar il-Gimgha li gejja, 10 ta’ Ottubru, il-Poplu t'Alla £Ghawdex ser
jingabar flimkien biex naghtu bidu ghall-Missjoni Djo¢esana. Qed ni¢¢elebraw din il-
Missjoni biex nghinu lil kull familja tkebbes dan id-dawl — mhux biss ghall-ulied,
imma ghall-familja kollha.

Anzi, nemmen li fostkom hemm koppji li 1-Mulej ghazilkom u sejhilkom biex
timxu fuq l-ezempju ta’ Akwila u Prixxilla — koppja 1i, kif insibu fl-Atti tal-Appostli u
fl-ittri ta’ San Pawl, kellha sehem importanti fil-hajja tal-Knisja tal-bidu ghax ghenu
biex dan id-dawl tal-Kelma jinxteghel fil-qlub ta’ hafna persuni u familji ohra.

Il-Familja Nisranija fid-dinja tal-lum

Bhal hafna koppji Nsara tal-lum, Akwila u Prixxilla kellhom ihabbtu wi¢¢hom
ma’ sfidi mhux zghar minhabba I-fatt 1i kienu dixxipli ta’ Kristu. Ghall-bidu kienu
jogoghdu Ruma, imma l-Imperatur Klawdju ke¢¢ihom minn Ruma peress li n- nuqqas
ta’ gbil bejn il-Lhud u 1-Lhud Insara kien qed johloq dizordni fil-belt (ara Atti 18,2-3).
Minhabba 1i kienu jistqarru t-twemmin taghhom fi Kristu, Akwila u Prixxilla sabu
ruhhom imwarrba, imsikkta u mc¢ahhda mid-drittijiet taghhom. Tellfulhom kull ma
kellhom: ix-xoghol, id-dar, il-hbieb ... Imma ma tellfulhomx il-fidi fi Kristu.
Nisthajjel li fihom kien hemm l-istess sentimenti ta’ Pawlu: “Dak kollu li ghalija kien
qligh, jien ghaddejtu bhala telf minhabba Kristu. Jiena nghodd kollox bhala telf hdejn
il-qligh kbir li hemm filli naghraf lil Kristu Gesu Sidi; minhabba fih ridt li nitlef



kollox, u nghodd kollox bhala knis, biex nirbah lil Kristu, u nkun ninsab fih.” (Fil 3,7-
9)

Qed nghixu fi zmien meta I-familja Nisranija qed ikollha taghmel Ccerti
decizjonijiet 1i ma humiex hfief, billi ghazla skond il-valuri tal-Evangelju tiswilha
prezz gholi. F’dawn i¢-¢irkustanzi, ma nistghux ma nhossuniex imheggin biex ahna
stess nikbru fl-gharfien li ghandna ta’ Kristu. Lill-Insara ta’ Kolossi, San Pawl
jghidilhom: “Intom ilgajtu lil Kristu Gesu 1-Mulej; ghixu mela maghqudin mieghu;
nizzlu gherugkom fih, u ibnu I-hajja taghkom fuqu; issahhu fil-fidi, kif tghallimtu, u
mtlew bil-gratitudni.” (Kol 2,6-7). Min hu mimli bi Kristu, lil Kristu ma jzommux
ghalih, imma jghaddih lill-ohrajn. “L-imhabba ta’ Kristu ssugna” (2 Kor 5,14) biex
naghmluh aktar maghruf u mahbub mill-ohrajn.

II-Vangelu jixxandar fil-Familja

Minn Ruma Akwila u Prixxilla marru joqoghdu fil-belt ta’ Korintu. Meta Pawlu
wasal f’dik il-belt huma lagghuh ghandhom u qaghad ghandhom (ara Atti 18,3). Fil-
persuna ta’ Pawlu, huma laqghu fid-dar taghhom habbar tal-Evangelju, 1i huwa “il-
gawwa t’Alla ghas-salvazzjoni ta’ dawk i kollha li jemmnu” (Rum 1,16). Hija barka
kbira ghal familja li jkollha zjara ta’ xi hadd mibghut minn Kristu biex ixandrilha I-
Bxara t-Tajba.

Matul din il-Missjoni ser issir zjara lil kull familja biex issirilha t-thabbira tal-
Kelma t’Alla, bit-tama li l-istess familja tilga’ din il-grazzja u hija stess tibda thabbar
il-Kelma fi hdanha stess billi tagra silta mill-Bibbja kuljum.

Billi kellu l-istess sengha ta’ Akwila u Prixxilla, Pawlu qaghad jahdem maghhom.
Is-sengha taghhom kienet li jaghmlu t-tined (ara Atti 18,3). Minn qalbi nawgura li
kull familja titghallem taghmel “tinda”. Mhux it-tinda tal-gild jew tal-harir, imma “it-
tinda tal-Prezenza” (ara Ez 40). Kif il-poplu Lhudi, meta kien fi triqtu lejn l-art
imweghda, kien iwaqqaf it-tinda biex fiha jinzel Alla u jghammar maghhom, kull
familja ghandha tipprova taghmel mid-dar taghha dik “it-tinda” fejn Alla jinzel u
joqghod ghandha. Hemm il-familja tingabar biex titlob flimkien, u tkun tista’
tisimghu jitkellem maghha u I-membri jitkellmu mieghu.

Il-Knisja tinbena fil-Familja

Meta Pawlu telaq minn Korintu fi triqtu lejn is-Sirja, Awkila u Prixxilla kienu
mieghu (ara Atti 18,18) ghax riedu jissiehbu fil-missjoni. Infatti meta Pawlu kompla I-
vjagg lejn Antijokja, huma bagqghu f’Efesu biex iwettqu hidma kateketika i tat il-frott.
Meta wara xi zmien Pawlu rega’ ghadda minn Efesu, huwa sab komunita ta’ dixxipli
(ara Atti 19,1-7). Lill-Insara ta’ Korintu Pawlu jghidilhom: “Isellmulkom hafna fil-
Mulej Akwila u Prixxilla u 1-Knisja li tiltaga’ f"darhom” (1Kor 16,19); dan ifisser li
fid-dar ta’ din il-familja kienet tiltaga’ l-komunita Nisranija biex tisma’ 1-Kelma u
ticcelebra 1-Ewkaristija. I1-Knisja bdiet tissawwar minn hdan din il-familja, il-“knisja
fid-dar”.

Kollox jindika li I-fatt li Akwila u Prixxilla kienu mizzewgin u kellhom il-familja,
mhux talli ma fixkilhomx milli huma wkoll jinghataw biex ixandru l1-Evangelju, imma



ghenhom. Ghalkemm bhal kull familja ohra riedu jipprovdu ghall-hajja ta’ kuljum,
xorta rnexxilhom isibu I-hin biex jaghtu servizz lil Alla u lill-Appostlu.

Kif il-familja ta’ Akwila u Prixxilla kellha sehem biex titwaqqaf u tissahhah il-
Knisja f’Efesu, hekk ukoll il-kontribut ta’ kull familja taghna huwa bzonnjuz biex il-
Knisja f’Ghawdex tkompli tinbena f’bini shih. Il-familja mhix biss dik li tir¢ievi I-
Bxara t-Tajba, imma hija wkoll dik 1li xxandar il-Kelma t’Alla lill-ohrajn,
partikularment lil familji ohra. II-familja ghandha ministeru proprju taghha, u 1-Knisja
taghna tibqa’ fgira sakemm dan il-ministeru ma jithaddimx minn aktar familji. Ma
nistax ma napprezzax il-hafna hidma pastorali li ged issir minn ghadd sabih ta’ koppji
fil-katekezi, fil-liturgija, fil-qasam karitattiv u fil-pastorali tal-familja.

Il-Katekezi ssahhah il-Familja

Meta darba Akwila u Prixxilla semghu lil ragel gharef minn Lixandra, jismu
Apollo, jghallem fuq Gest, huma ntebhu li t-taghlim tieghu ma kienx shih u ghalhekk
ma kienx ezatt. Huma “haduh maghhom u fissrulu t-Triq t’Alla iktar bir-reqqa” (Atti
18,26). Dan ifisser li Akwila u Prixxilla kellhom formazzjoni Nisranija tajba u soda.
Ma kienx jghaddi kollox ghalihom u lanqas kienu jikkuntentaw ruhhom bil-ftit!
Ghalkemm Apollo kien “ragel jinqala’ biex jitkellem u gharef fl-Iskrittura” (Atti
18,26), Akwila u Prixxilla ma hassewhomx inferjuri ghalih, u bil-kuragg u bl-imhabba
ghenuh jaghraf l-izball tieghu. Ghax kellhom il-kuragg iwasslu taghlim korrett, huma
ghenu biex Apollo “jaghlaq halq il-Lhud quddiem kulhadd billi jurihom mill-
Iskrittura 1i Gesu hu 1-Messija” (Atti 18,28).

[llum ghandna diversi ghorrief li huma mharrga fi xjenzi varji u jidhru jitkellmu
b’awtorita. Imma huwa fatt li fostna hemm min jahseb li 1-gherf u Alla ma joqoghdux
flimkien. Ghalhekk li wiehed jizen u jgharbel dak li jisma’ jew jaqra hija
responsabilta. Imbaghad, 1i bhal Akwila u Prixxilla wiehed jikxef 1-izball biex tidher
il-verita, huwa servizz lill-ohrajn. Imma biex inkunu nistghu naghmlu dan il-konfront
fil-kultura tal-lum, bhal Akwila u Prixxilla hemm bzonn nahznu duttrina tajba.
Ghalhekk is-siwi tal-formazzjoni kontinwata fil-fidi, specjalment il-katekezi tal-
adulti.

Nilgghu l-grazzja tal-Missjoni Djo¢esana

Nistqarr li ghalija kienet esperjenza ferm sabiha meta fil-jiem 1i ghaddew, bi
thejjija ghall-Missjoni Djocesana, iltqajt ma’ ghadd kbir ta’ laj¢i, uhud minnhom
koppji, 1i huma membri ta’ ghaqdiet u movimenti fejn issir katekezi biblika b’mod
regolari — Azzjoni Kattolika, Legjun ta’ Marija, Museum, Karizmati¢i, Gruppi ta’
Lectio Divina, Komunitajiet Ewkaristi¢i u Neo-Katekumenali. Wiehed jittama li frott
tal-Missjoni Djocesana jkun hemm min jithajjar jaghmel esperjenza ma’ xi grupp
minn dawn li semmejt, jew ukoll jinholqu esperjenzi godda ta’ katekezi fil-parrocci
taghna.

Billi minn Efesu Akwila u Prixxilla regghu lura lejn Ruma, fejn hemm ukoll kienu
jlagqghu I-Knisja f’darhom, fi tmiem I-ittra tieghu lir-Rumani, Pawlu jselli ghalihom,
jirrikonoxxihom bhala dawk 1i “hadmu mieghu” u jirringrazzjahom (Rum 16,4).



Bhal Pawlu jiena wkoll inroddilkom hajr ghall-ghajnuna kollha 1i toffru lill-
Knisja. Inheggigkom tiehdu sehem f’din il-Missjoni Djoc¢esana li ghandha tkattar fina
passjoni biex nitkellmu dwar Kristu ma’ kulhadd. Bil-Kelma tieghu theggeg lil qalbna
nistghu nixeghlu dawl li ghandu 1-qawwa jeghleb kull dlam fil-hajja taghna.

“Lil Alla li ghandu l-qgawwa li jwettagkom fl-Evangelju, ... il-glorja ghal dejjem ta’
dejjem b’Gesu Kristu. Amen.” (Rum 16,25.27)

